
YB PUAN HASLINDA BINTI SALLEH (TENANG)  
SOALAN  10 (A101)  
 
Adakah kerajaan negeri bercadang untuk mengkaji semula undang-undang yang 
berkaitan bagi melarang pernikahan bawah umur secara menyeluruh terutama bagi 
yang telah terlanjur dan apakah tindakan kerajaan negeri dalam hal ini?  
 
JAWAPAN YB TUAN HAJI MOHD FARED BIN MOHD KHALID 
 
Jabatan Agama Islam Negeri Johor melalui Bahagian Undang-Undang Syariah 
merupakan jabatan yang bertanggungjawab dalam pengurusan hal ehwal 
perkahwinan, perceraian dan rujuk orang Islam di Negeri Johor. Syarat umur yang 
ditetapkan bagi mereka yang ingin membuat permohonan perkahwinan ialah berumur 
18 tahun ke atas bagi pemohon Lelaki manakala bagi pemohon Perempuan ialah 16 
tahun ke atas. Namun bagi pemohon yang di bawah umur, pernikahan boleh 
dibenarkan dengan syarat telah mendapat kebenaran daripada Hakim Syarie 
Mahkamah Syariah. Permohonan ke Mahkamah Syariah hendaklah dikemukakan 
oleh wali atau penjaganya sahaja. Perkara ini termaktub di dalam Enakmen Undang-
Undang Keluarga Islam (Negeri Johor) 2003 :- 
 
Di bawah Seksyen 8 - Umur Minimum Untuk Perkahwinan 
 
“Tiada sesuatu perkahwinan boleh diakadnikahkan di bawah Enakmen ini jika lelaki 
itu berumur kurang daripada lapan belas tahun atau perempuan itu berumur kurang 
daripada enam belas tahun kecuali jika Hakim Syarie telah memberi kebenarannya 
secara bertulis dalam hal keadaan tertentu” 
 
Oleh itu, berdasarkan peruntukan undang-undang berkaitan pernikahan di bawah 
umur yang terdapat di dalam Enakmen Undang-Undang Keluarga Islam (Negeri 
Johor) 2003 ini, Jabatan Agama Islam Negeri Johor berpandangan undang-undang 
yang sedia ada ini telah memadai kerana undang-undang ini sebenarnya tidak 
melarang perkahwinan di bawah umur sama ada bagi yang terlanjur atau sebaliknya, 
akan tetapi perkahwinan tersebut hendaklah terlebih dahulu mendapat kebenaran 
daripada Hakim Syarie Mahkamah Syariah sebelum kebenaran sesuatu perkahwinan 
diberikan. Perkara ini bertujuan untuk mengawal dan melihat sebab tujuan pernikahan 
sama ada perlu atau tidak wajar dibenarkan disamping bagi memastikan pernikahan 
bawah umur ini menepati kehendak hukum syarak itu sendiri. Ini kerana Islam 
meletakkan antara syarat pengantin itu mestilah Islam dan baligh, yang pada 
pandangan mazhab syafie baligh tu telah cukup umurnya untuk menjadi mukallaf 
(orang yang boleh memikul tanggungjawab). Inilah antara perkara yang dinilai oleh 
Hakim Syarie Ketika membuat keputusan tentang permohonan nikah bawah umur ini. 
Mengikut rekod statistik perkahwinan di Negeri Johor sehingga Bulan Oktober 2023 
Jabatan Agama Islam Negeri Johor telah mengeluarkan kebenaran nikah kepada 32 

pemohon di bawah umur meliputi pemohon lelaki 14 orang dan pemohon Perempuan 
18 orang. 
 
Bagi pasangan yang telah terlanjur, terdapat dua cara yang boleh diambil tindakan 
oleh pihak kerajaan melalui Jabatan Agama Islam Negeri Johor. Yang pertama, 
tindakan akan diambil mengikut kepada Enakmen Kesalahan Jenayah Syariah 1997,  
Seksyen 23 – Persetubuhan luar nikah iaitu: 
 

(1)  mana-mana orang lelaki yang melakukan persetubuhan dengan orang 
perempuan yang bukan isterinya yang sah adalah melakukan suatu kesalahan 
dan apabila disabitkan boleh didenda tidak melebihi lima ribu ringgit atau 
dipenjarakan selama tempoh tidak melebihi enam sebatan atau dihukum 
dengan mana-mana kombinasi hukuman itu. 
 

(2) Mana-mana orang perempuan yang melakukan persetubuhan dengan orang 
lelaki yang bukan suaminya yang sah adalah melakukan suatu kesalahan dan 
apabila disabitkan boleh didenda tidak melebihi lima ribu ringgit atau 
dipenjarakan selama tempoh tidak melebihi tiga tahun atau disebat tidak 
melibihi enam sebatan atau dihukum dengan mana-mana kombinasi hukuman 
itu. 

YB DATO' HAJAH SHARIFAH AZIZAH BINTI DATO' SYED ZAIN (MAHKOTA)  
SOALAN 11 (A53)  
 
Apakah perancangan dan usaha kerajaan negeri dalam memastikan keharmonian 
negeri Johor yang memiliki rakyat berbilang kaum serta budaya terjamin terpelihara?
  
JAWAPAN YB TUAN LING TIAN SOON 
 
Usaha memupuk semangat perpaduan, mengekalkan kesejahteraan dan 
keharmonian antara kaum memerlukan kerjasama semua pihak dan berterusan.  
Sehubungan itu, Kerajaan Negeri melalui Jawatankuasa Kesihatan dan Perpaduan 
Negeri Johor memberi peruntukan kepada Jabatan Perpaduan Negara dan Integrasi 
Nasional Negeri Johor sejak tahun 2018 bagi memastikan pelaksanaan pelbagai 
inisiatif  yang dapat mengukuhkan hubungan rakyat berbilang kaum di Negeri Johor 
sentiasa berterusan demi menjamin perpaduan terus terpelihara. 
 
Sejak tahun 2018, Kerajaan Negeri telah memberi memperuntukkan kepada JPNIN 
Negeri Johor seperti berikut : 
 
2018 - RM 280,000.00 
2019 - RM 1.28 Juta 
2020 - RM 870,000.00 
2021 - RM 1 Juta 
2022 - RM 1.5 Juta 
2023 - RM 1.56 Juta 
 
Pelbagai inisiatif dirancang, dirangka dan dilaksanakan untuk mengukuhkan 
kesepaduan sosial rakyat Johor  yang berbilang kaum dan pelbagai latar belakang.  
Di samping program-program berbentuk penggalakkan perpaduan, Kerajaan Negeri 
juga menubuhkan  
 

a) Jawatankuasa Keharmonian Antara Penganut Agama Negeri Johor sebagai 
platform  mendamping dan mendidik (engage and educate) penganut-
penganut antara agama dalam kalangan rakyat Johor agar keharmonian terus 
dipertingkatkan melalui fungsi-fungsi berikut :  
 
i. Menyediakan ruang perbincangan bagi jalan penyelesaian ke atas isu 

agama yang berbangkit  melalui perjumpaan dan dialog;  
ii.  Memastikan pelaksanaan program dan aktiviti dijalankan dalam 

suasana  harmoni dan sejahtera bagi meningkatkan interaksi: 
iii. Memupuk semangat penerimaan dan persefahaman antara  penganut 

pelbagai agama dalam menghadapi cabaran masa  kini. 

b) Jawatankuasa Tindakan Perpaduan Negeri (JKTPN) bertindak sebagai 
penasihat kepada Kerajaan dalam hal ehwal perpaduan serta membincangkan 
isu-isu perpaduan, usaha-usaha penyatuan nasional (national reconciliation) 
dari pelbagai sudut dan mencadangkan kaedah penyelesaian terbaik kepada 
Kerajaan untuk menangani isu dan cabaran perpaduan melalu fungsi-fungsi 
berikut:- 
 
i. Forum untuk membincangkan isu dan masalah yang berkaitan dengan 

perpaduan termasuk suasana perpaduan dan hal integrasi nasional 
melalui perkongsian maklumat bersama agensi-agensi Kerajaan 

ii. Mengesyor inisiatif dan program untuk memantapkan perpaduan dan 
keharmonian masyarakat di peringkat komuniti melalui aktiviti 
pendampingan sosial (social outreach) dan program penggalakan 

iii. Menjalin kerjasama pintar dan menggembleng sumber-sumber sedia 
ada agensi kerajaan, sektor swasta, pertubuhan bukan kerajaan (NGO) 
dan masyarakat sivil dalam menyokong inisiatif membudayakan 
perpaduan dan meraikan kepelbagaian bagi memastikan perpaduan 
masyarakat sentiasa terpelihara 

 
Dalam masa yang sama, Jabatan turut mengadakan jaringan dan kerjasama strategik 
dengan pelbagai pihak seperti swasta, pertubuhan/persatuan sukarela dan badan 
bukan kerajaan (NGO) sebagai  inisiatif untuk memperluaskan sinergi jaringan, 
menyebarluaskan mesej-mesej perpaduan dan membuka ruang yang lebih luas 
kepada rakyat untuk berinteraksi antara satu sama lain. 
 
Sekian, Terima Kasih 

YB CIK LIOW CAI TUNG (JOHOR JAYA)  
SOALAN  12 (A170)  
 
Nyatakan status naik taraf Pasar Awam Johor Jaya menjadi Pasar Moden.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pasar Awam Johor Jaya di dalam kawasan Majlis Bandaraya Johor Jaya (MBJB). 
Untuk merealisasikan Pasar Awam Johor Jaya sebagai Pasar Moden, MBJB 
memperuntukkan kos sebanyak RM5 Juta bagi kerja-kerja menaik taraf Pasar Awam 
Johor Jaya ini. Pihak MBJB sedang dalam peringkat lantikan Perunding Arkitek 
melalui Mesyuarat Jawatankuasa Penilaian Perunding yang dijangka akan diadakan 
pada 22 November 2023. Antara skop kerja yang akan dilakukan untuk menaik taraf 
Pasar Awam ini seperti berikut: 
 

1. Penggantian Bumbung   6. Membina Pagar Keselamatan 
2. Menaiktaraf Tandas    7. Menaiktaraf Landskap 
3. Menaiktaraf Surau    8. Menaiktaraf M&E 
4. Turapan Jalan    9. Test 
5. Menaiktaraf Parameter Drain 
6. Membina Pagar Keselamatan 

YB TUAN HAJI SELAMAT BIN TAKIM (SUNGAI BALANG)  
SOALAN  13 (A145)  
 
Dengan tekanan hidup akibat kadar inflasi yang meningkat dan kos sara hidup yang 
kian mahal, secara tidak langsung menyumbang kepada konflik dan krisis keganasan 
rumah tangga. Apakah usaha kerajaan bagi menangani permasalahan yang timbul ini 
sepertimana kesan rantaian yang disebutkan.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Bantuan Penjanaan Pendapatan 
 
Pejabat Pembangunan Wanita Negeri Johor bersama agensi di bawah Jawatankuasa 
Pembangunan Wanita, Keluarga dan Masyarakat Negeri Johor giat bekerjasama 
memperkasakan golongan wanita dengan menggalakkan mereka menceburi bidang 
keusahawanan agar mereka berjaya dalam bidang tersebut dan seterusnya mampu 
untuk menjana pendapatan. 
 
Tumpuan utama diberikan kepada inisiatif berlandaskan kerangka program Wanita – 
ekonomi, selamat, sejahtera dan kepimpinan - dalam usaha memperkasa wanita di 
negara ini. Inisiatif ini merangkumi penyediaan peluang kemahiran, memfokus 
pengukuhan kewangan, mengangkat kepentingan aspek keseimbangan serta 
memberi keutamaan kepada usaha mencapai kesaksamaan dan kepimpinan kendiri 
selain itu sokongan berbentuk kursus kemahiran yang memberikan mereka peluang 
untuk menjana pendapatan. Antara program yang telah dilaksanakan sepanjang 
tahun 2023 adalah: 
 
Wanita dan Ekonomi 
 
Dibawah domain ini, para Wanita didedahkan dengan kemahiran pengurusan 
perniagaan, ekonomi digital, literasi kewangan dan kemahiran kreatif untuk penjanaan 
pendapatan. Melalui program ilmu ini, para peserta dibimbing agar mampu berdaya 
saing dan menjana pendapatan walau hanya dari rumah. Dibawah program ini, pihak 
JPW bekerjasama dengan AKPK, KWSP dan PERKESO untuk membimbing Wanita 
agar mahir dalam pengurusan kewangan. 
 
Wanita Selamat 
 
Wanita turut dilengkapkan dengan kemahiran berbentuk perundangan serta program-
program advokasi kesedaran menangani keganasan terhadap Wanita. Pengenalan 
berkaitan Akta Anti Gangguan Seksual juga diperluaskan ke serata negara agar lebih 
ramai masyarakat yang peka akan tanggungjawab masing-masing. Di bawah domain 

ini juga, hak dan peluang kepada Wanita OKU diketengahkan agar semua kategori 
Wanita dapat diraikan bersama. 
 
Wanita Sejahtera 
 
Melalui domain ini, Wanita dan komuniti banyak dilatih untuk mempunyai daya 
ketahanan diri yang kuat agar menjadi Wanita resilien. Program IRIS iaitu Program 
Literasi Perundangan dan Hak Wanita serta MATAHARI iaitu Program Meningkatkan 
Daya Tahan & Psikologi Wanita juga diperkenalkan dan dilaksanakan dengan giatnya 
bagi membantu para Wanita. 
 
Wanita & Kepimpinan 
 
Program-program advokasi kesedaran gender dan pemerkasaan kepimpinan turun 
dilaksanakan oleh JPW bagi mempersiapkan golongan Wanita belia khasnya untuk 
masuk ke dunia pekerjaan. 
 
 
Bantuan Moral Menghadapi Keganasan Rumah tangga 
 
Jabatan Pembangunan Wanita, di bawah KPWKM turut tidak ketinggalan dalam 
menganjurkan sambutan Hari Antarabangsa Menangani Keganasan Terhadap 
Wanita yang disambut pada 25 November setiap tahun.  Melalui penganjuran 
tersebut, ia dapat memberi kesedaran kepada semua penduduk negara ini tentang 
wujudnya isu yang amat penting ini dan mereka boleh menyokong dan memainkan 
peranan masing-masing untuk menangani isu ini daripada terus berlaku. 
 
Selain itu, JPW menggerakkan sukarelawan Skuad WAJA di peringkat komuniti 
bertujuan memperkasakan komuniti melalui program bimbingan psikososial dan 
aktiviti dalam komuniti. Menerusi inisiatif sebegini, komuniti akan lebih berdaya saing 
dan maju dengan kemahiran yang akan diberikan oleh sukarelawan dalam komuniti. 
Bermula 2021 sehingga 31 Disember 2022, terdapat seramai 23,562 orang ahli Skuad 
Waja di seluruh Johor melibatkan 21,526 orang wanita (91.3%) dan 2,036 orang lelaki 
(8.7%).   
 
Antara aktiviti pembangunan kapasiti yang telah diberikan kepada Skuad Waja ialah 
Modul Skuad Waja 1.0 yang melibatkan bimbingan kemahiran sokongan psikososial 
iaitu E.A.R.S. (Empathy, Attention, Response, Support) dan penyaluran maklumat 
berkaitan isu keganasan dan jenayah terhadap wanita seperti gangguan seksual, 
jenayah siber, keldai dadah, pemerdagangan orang, rogol, cabul dan keganasan 
rumah tangga. Program Skuad Waja dalam komuniti dilaksanakan dengan lebih 
proaktif dan produktif dalam menyantuni komuniti di lapangan khususnya apabila kes-
kes kesihatan mental menunjukkan trend peningkatan yang ketara. 

Program IRIS (Literasi Perundangan dan Hak Wanita) juga dilaksanakan yang 
mana program ini memfokuskan kepada elemen pemahaman terhadap perihal 
penganiayaan terhadap wanita dari segi perundangan. Fokus utama program ini 
adalah untuk meningkatkan literasi undang-undang dalam kalangan wanita. Program 
ini berfungsi sebagai medium penyampaian ilmu dan pengetahuan mengenai hak 
individu dari aspek perundangan, saluran aduan dan bantuan yang disediakan kepada 
mangsa keganasan dan diskriminasi. 

YB PUAN FAUZIAH BINTI MISRI (PENAWAR)  
SOALAN  14 (A82)  
 
Mohon kerajaan menyatakan semua projek, pelan jangka pendek dan pelan jangka 
panjang Kerajaan Negeri untuk mengatasi masalah banjir di DUN Penawar serta 
status terkini pelaksanaan projek tersebut.  
 
JAWAPAN YB TUAN RAVEN KUMAR A/L KRISHNASAMY 
 
Berikut adalah senarai projek yang telah dan akan dilaksanakan dalam usaha 
Kerajaan untuk menangani isu banjir sebagai pelan jangka masa pendek di DUN 
Penawar: 
 

BIL TAJUK KOS (RM) 
TARIKH 
MULA 

TARIKH 
SIAP 

1 
Kerja-Kerja Penyelenggaraan Sungai 
Ambok, Kota Tinggi, Johor 

19,700.00 20/8/2023 19/9/2023 

2 
Kerja-Kerja Penyelenggaraan Sungai 
Layau, Kota Tinggi, Johor 

19,700.00 20/8/2023 19/9/2023 

3 
Kerja-Kerja Penyelenggaraan Cabang 
Sungai Layau Kiri, Kota Tinggi, Johor 

19,700.00 20/8/2023 19/9/2023 

4 
Kerja-Kerja Penyelenggaraan Sungai 
Landas, Kota Tinggi, Johor 

19,700.00 20/8/2023 19/9/2023 

5 
Kerja-Kerja Penyelenggaraan Sungai Mas  
Di Kampung Baru Sungai Mas Mukim 
Tanjung Surat, Kota Tinggi Johor 

80,418.00 8/5/2023 12/6/2023 

6 

Kerja-Kerja Pemuliharaan Tebing Anak 
Sungai Dan Lain-Lain Kerja Berkaitan Di 
Kampung Baru Sungai Mas, Kota Tinggi, 
Johor 

48,050.00 22/5/2023 19/6/2023 

7 
Kerja-Kerja Pemuliharaan Tebing Sungai 
Dan Lain-Lain Kerja Berkaitan Di Sungai 
Papan, Kota Tinggi, Johor 

49,674.00 21/6/2023 18/7/2023 

8 
Kerja-kerja Membaiki Tebing Sungai dan Lain-lain Kerja 
Berkaitan di Sungai Chemaran Mukim Tanjung Surat, 
Kota Tinggi 

500,000.00 

Dalam 
proses 
penilaian 
sebutharga 

YB PUAN NG KOR SIM (JEMENTAH)  
SOALAN  15 (A31)  
 
Berapa unit lampu jalan solar yang diperuntuk/diagih untuk kawasan kampung dalam 
DUN Jementah dalam tahun 2023? Dijangka bila lampu-lampu tersebut akan 
dipasang dan di manakah lokasi-lokasi tersebut?  
 
JAWAPAN YB DATO’ ZAHARI BIN SARIP 
 
Untuk makluman YB, Kementerian Kemajuan Desa & Wilayah (KKDW) buat masa ini 
tidak mempunyai program lampu jalan solar. Pada ketika ini, KKDW sedang 
melaksanakan program Lampu Jalan Kampung (LJK) fasa 11 yang bermula pada Mei 
2023 dan akan berakhir pada November 2024.  
 
Secara keseluruhannya, Negeri Johor menerima kuota sebanyak 2230 unit LJK LED 
bagi fasa kali ini. Senarai keutamaan pemasangan telah diserahkan oleh pejabat 
daerah kepada KKDW Negeri Johor dan telah diangkat untuk kelulusan pemasangan 
oleh ibu pejabat KKDW. 

YB TUAN HAJI SELAMAT BIN TAKIM (SUNGAI BALANG)  
SOALAN  16 (A146)  
 
Apakah usaha yang dilakukan kerajaan bagi mengurangkan kesesakan pesakit di 
Hospital Sultanah Aminah, Johor Bahru dan adakah dengan langkah pemindahan 
unit-unit pakar dari HSA ke hospital-hospital lain dapat mengurangkan kesesakan 
pesakit agar fokus rawatan pakar tidak tertumpu ke HSA sahaja.  
 
JAWAPAN YB TUAN LING TIAN SOON 
 
HSAJB telah mendapat kelulusan Kerja Awalan bagi Projek Pembinaan Bangunan 
Ambulatory Care Centre (ACC) dalam RMK 12 RP 1. Pembinaan Bangunan ACC ini 
kelak akan dapat membantu mengurangkan kesesakan pesakit dalam HSAJB 
memandangkan banyak rawatan terutamanya pembedahan yang boleh dibuat secara 
harian tanpa perlu dimasukkan ke wad dapat dilakukan di sini dan pesakit boleh 
pulang ke rumah setelah rawatan selesai.  
 
Selain itu, salah satu inisiatif dalam mengurangkan kesesakan di dua (2) buah hospital 
di Johor Bahru ialah pembinaan Hospital Pasir Gudang dengan kapasiti 304 katil yang 
dijangka siap pada hujung tahun 2024 dan mula berfungsi pada awal tahun 2025. 
 
Tambahan lagi, KKM juga sedang dalam perancangan membina sebuah hospital 
berpakar baru dalam daerah Johor Bahru iaitu HSA 2. Kelulusan kerja awalan telah 
diumumkan melalui Pembentangan Bajet 2024 dan akan dilaksanakan dalam RMK12 
RP4.  
 
Selain daripada itu, HSAJB juga menggunakan Hospital Permai dan HTSMTI Kulai 
yang merupakan kluster bagi HSAJB untuk menempatkan pesakit daripada 
kepakaran tertentu. Ini antara usaha untuk mengurangkan kesesakan di HSAJB. 
 
 
Sekian, Terima Kasih 

YB PUAN RASHIDAH BINTI ISMAIL (PASIR RAJA)  
SOALAN  17 (A75)  
 
Apa perancangan Kerajaan Negeri Johor untuk mahasiswa-mahasiswa dan 
persatuan Mahasiswa Johor yang dikelolakan oleh Yayasan Pelajaran Johor bagi 
menyiapkan mereka untuk dalam sektor kepimpinan bagi memajukan negeri Johor?
  
JAWAPAN YB CIK NORLIZAH BINTI NOH 
 
Kerajaan Negeri Johor melalui Yayasan Pelajaran Johor mempunyai hubungan 
kerjasama yang sangat baik bersama pihak Pengurusan tertinggi Universiti lebih-lebih 
lagi melibatkan kemenjadian Mahasiswa Anak Johor atau program-program yang 
melibatkan penglibatan Mahasiswa Johor itu sendiri.  
 
Pada setiap tahun, satu perjumpaan antara pihak YPJ bersama kepimpinan tertinggi 
Institut Pengajian Tinggi akan dijalankan bertujuan untuk menyelaras aktiviti dan 
program-program yang berkaitan tentang Mahasiswa Anak Johor di Institut Pengajian 
Tinggi masing-masing di samping program-program kemasyarakatan di setiap 
daerah. Selain itu, perbincangan mengenai isu kebajikan Mahasiswa turut 
dibincangkan semasa perjumpaan itu dilaksanakan.  
 
Selari dengan Falsafah Maju Johor 2023, Kolej Yayasan Pelajaran Johor akan di 
naiktaraf kepada Kolej Universiti dan perkara ini sedang dalam tindakan. Dan Negeri 
Johor juga bertuah dengan mendapat sokongan daripada Kementerian Pengajian 
Tinggi untuk mewujudkan kursus-kursus baharu di Kolej Yayasan Pelajaran Johor. 
 
Program Mentor Mentee melibatkan ADUN Johor dan Persatuan Mahasiswa yang 
terlibat menunjukkan keprihatinan Kerajaan Negeri Johor dalam melahirkan siswazah 
yang selaras dengan kehendak Model Ekonomi Baru Johor dengan digunakan dalam 
Falsafah Maju Johor 2023. 
 
Yayasan Pelajaran Johor sentiasa memandang serius mengenai kemenjadian 
Mahasiswa khususnya Mahasiswa Anak Johor di setiap Institut Pengajian Tinggi. Oleh 
yang demikian, perancangan program dan takwim tahunan program di bawah 
Pembangunan Insan Yayasan Pelajaran Johor sentiasa mengambil berat tentang 
teras kepimpinan, kesukarelawan, keusahawanan dan sebagainya. 
 
Untuk makluman, Yayasan Pelajaran Johor telah menaungi 25 buah Persatuan IPTA 
dan IPTS di seluruh negara termasuk di Sabah dan Sarawak. Satu Gabungan 
Mahasiswa Anak Johor (GAJ) juga telah diwujudkan bagi menjadi pemudah-cara 
antara pihak Kerajaan Negeri, YPJ dan juga pihak Universiti melalui Persatuan 
Mahasiswa Anak Johor yang telah diwujudkan. 

YPJ bertindak sebagai fasilitator untuk Mahasiswa ini berkarya dan beraktiviti. YPJ 
juga menyediakan peruntukkan sepanjang tahun untuk melaksanakan aktiviti 
akademik dan kokurikulum. Dimana pada akhirnya nama-nama Mahasiswa akan 
diserahkan kepada Kerajaan Negeri untuk sekolah kepimpinan iaitu Institut Dato’ Onn 
(IDO). 

YB TUAN HAHASRIN BIN HASHIM (PANTI)  
SOALAN  18 (A182)  
 
Sejauh manakah pegangan pemilikan kerajaan negeri dalam Ranhill SAJ dapat 
memastikan kebajikan rakyat dalam perkara bekalan air ini dapat dijaga khususnya 
dari segi kecukupan dan tarif air yang berpatutan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Ranhill SAJ (RSAJ) adalah merupakan pemegang lesen perkhidmatan bekalan air 
yang dikawal selia di bawah Suruhanjaya Perkhidmatan Air Negara (SPAN). Lesen ini 
memberikan tanggungjawab kepada pihak RSAJ untuk merawat air, mengagih air dan 
membekal air yang telah dirawat kepada pengguna di seluruh kawasan Negeri Johor 
sahaja. 
 
Sebagai pemegang lesen, RSAJ perlu memenuhi syarat-syarat perlesenan dan 
mematuhi Petunjuk-petunjuk Prestasi Utama (KPI) yang telah ditetapkan oleh pihak 
SPAN serta perlu memperbaharui lesennya setiap tiga (3) tahun dengan 
mengemukakan Pelan Perniagaannya (OP) untuk kelulusan pihak SPAN. 
 
Pelan perniagaan yang dikemukakan oleh pihak RSAJ adalah meliputi perancangan 
pengoperasian dan agihan bekalan air terawat kepada pengguna termasuklah 
penggantian paip-paip lama. 
 
Bagi memastikan perancangan pembekalan air terawat adalah mencukupi, 
ketersediaan sumber air atau air mentah turut menjadi kritikal dan keperluan di dalam 
perancangan RSAJ. 
 
Bermula 1 Julai 2022, pihak SPAN telah menguatkuasakan garis panduan terkini iaitu 
Panduan Lengkap Permohonan Kelulusan Pelan Dan Spesifikasi Loji Rawatan 
Air Dan Komponen Yang Berkaitan kepada pemegang-pemegang lesen. 
Berdasarkan dokumen ini, Kajian Ketersediaan Dan Kualiti Sumber Air Mentah 
perlu dilaksanakan oleh pemegang lesen serta kelulusan abstraksi air mentah 
daripada agensi kawal selia air Negeri perlu diperolehi dahulu sebelum mana-
mana cadangan pembinaan loji rawatan air diluluskan oleh pihak SPAN. 
 
Ini menyebabkan perancangan pembekalan air terawat oleh pihak RSAJ perlu selari 
dengan perancangan air mentah oleh Kerajaan Negeri melalui Badan Kawal selia Air 
Johor (BAKAJ). 
 
Walaupun Kerajaan Negeri Johor (KNJ) hanya mempunyai 20% pegangan di dalam 
RSAJ, KNJ melalui agensi-agensi kerajaan seperti BPENJ, BAKAJ, Invest Johor dan 



 
SUKJ.(DN).BIL:600-3/4/1 JLD. 15                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI AHAD, 3 DISEMBER 2023 

 

15 
UNIT DEWAN,  
PEJABAT JURUTULIS DEWAN NEGERI JOHOR 
NOVEMBER  2023 (ina) 

 
 
 

Pihak-Pihak Berkuasa Tempatan telah terlibat di dalam perancangan pembekalan air 
terawat kepada pengguna melalui platform-platform sedia ada. 
 
Selain memastikan pembekalan dan agihan air terawat yang menyeluruh, kerja-kerja 
penggantian paip lama yang berusia lebih 35 tahun yang dikenali sebagai program 
“Non-Revenue Water” (NRW) sedang dilaksanakan oleh RSAJ. Program ini dijangka 
akan membantu mengurangkan kehilangan air yang tidak terhasil dan seterusnya 
dapat membekalkan lebihan air terawat kepada lebih ramai rakyat negeri Johor.  
 
Melalui Akta Industri Perkhidmatan Air 2006 juga, SPAN akan memantau prestasi 
RSAJ melalui: 
 

a. Pencapaian Petunjuk Prestasi Utama (KPI) yang telah ditetapkan 
merangkumi aspek teknikal, kewangan dan khidmat pelanggan; 

b. Pengauditan berkala ke atas pengoperasian; 
c. Pelaksanaan CAPEX selaras dengan Rancangan Perniagaan yang telah 

diluluskan; dan 
d. Pelaporan prestasi kewangan  

 
SPAN juga boleh mengambil tindakan penguatkuasaan sekiranya operator air seperti 
RSAJ didapati tidak mematuhi mana-mana peruntukan Akta Industri Perkhidmatan Air 
2006 dan perundangan subsidiari termasuk syarat lesen yang telah dikenakan. 
 
SPAN turut memperkenalkan Mekanisme Penetapan Tarif (Tariff Setting Mechanism 
[TSM]) bagi menetapkan tarif air berdasarkan pelan perancangan yang telah 
diluluskan kepada pemegang-pemegang lesen perkhidmatan bekalan air. Ianya 
merupakan suatu mekanisme seragam yang diwujudkan bagi pengiraan tarif yang adil 
dan telus bagi menjaga kepentingan pengguna mahupun pemegang lesen/operator 
air. 
 
Sehubungan itu, perancangan pembekalan air terawat oleh RSAJ kepada pengguna 
di Negeri Johor adalah tertakluk kepada syarat-syarat yang telah ditetapkan oleh pihak 
SPAN serta penglibatan agensi-agensi di peringkat kerajaan negeri.  

YB DATO' IR. HASNI BIN MOHAMMAD (BENUT)  
SOALAN  19 (A139)  
 
Minta dinyatakan langkah-langkah kerajaan negeri bagi memenuhi keperluan tenaga 
kerja mahir mahupun separa mahir dalam pelbagai sektor memandangkan potensi 
Negeri Johor sebagai pilihan pelabur.  
 
JAWAPAN YB TUAN MOHD HAIRI BIN MAD SHAH 
 
Kerajaan negeri sentiasa prihatin dalam memenuhi keperluan tenaga kerja mahir 
mahupun separa mahir dalam pelbagai sektor memandangkan potensi Negeri Johor 
sebagai pilihan pelabur seterusnya menambah baik keadaan ekonomi termasuk 
meningkatkan purata pendapatan rakyat Johor berikutan kos sara hidup yang semakin 
meningkat dan pembangunan belia perlu diberikan penekanan khususnya pekerjaan 
dan pendapatan untuk memastikan pembangunan negeri yang mampan. Peningkatan 
kadar efisien dalam menarik pelabur adalah sangat penting, sekali gus memastikan 
peningkatan pendapatan untuk negeri selain menambah peluang pekerjaan yang 
berkualiti bagi rakyat Malaysia khususnya penduduk Johor.  
 
Hasil daripada pelaburan baru yang masuk dari Tahun 2023 yang diperoleh daripada 
Lembaga Pembangunan Pelaburan Malaysia (MIDA) di setiap daerah-daerah di Johor 
yang sekali gus menawarkan pelbagai peluang pekerjaan telah ditawarkan daripada 
projek-projek yang diluluskan di bawah kawal selia MIDA. Pada tahun ini, bulan 
Januari sehingga Mac telah mencatatkan jumlah keseluruhan pelaburan bernilai 
RM1,799,493,380 dan sehingga RM1,347,461,089 daripada pelabur-pelabur negara 
luar. Sebanyak 58 buah projek-projek pembuatan yang telah mendapat kelulusan di 
negeri Johor yang memberikan 3,013 peluang pekerjaan baru di Johor manakala 
sebanyak 81 peluang pekerjaan telah ditawarkan daripada projek-projek 
perkhidmatan yang diluluskan oleh bidang kuasa MIDA merekodkan jumlah 
keseluruhan pelaburan bernilai RM1,643,138,149 iaitu daripada pelaburan domestik 
dan luar negara. 
 
Unit Strategik Modal Insan Johor (SMI) melalui kerjasama strategik bersama pelbagai 
agensi antaranya Pertubuhan Keselamatan Sosial (PERKESO) telah menganjurkan 
beberapa siri Program Gerak Kerjaya Johor dari Tahun 2022 hingga Oktober 2023 
yang menawarkan pelbagai peluang pekerjaan kepada rakyat Johor. Program 
kerjasama ini merupakan platform setempat untuk orang ramai mendapatkan 
informasi dan membantu dalam pencarian pekerjaan dalam pelbagai sektor sekali gus 
membantu majikan mendapatkan tenaga kerja dengan lebih mudah seterusnya dapat 
mengurangkan kadar pengangguran dalam negeri Johor. Sepanjang penganjuran 
Program Gerak Kerjaya Johor, seramai 10,916 jumlah calon pencari kerjaya yang 
ditemu duga telah menghadiri program kerjaya tersebut. Sebanyak 11,587 peluang 
pekerjaan yang melibatkan sebanyak 117 majikan dengan tawaran gaji sehingga 

RM14,000.00. Daripada jumlah pekerjaan yang ditawarkan tersebut, seramai 772 
orang telah diterima bekerja dengan majikan yang terdiri daripada pelbagai sektor 
seperti minyak dan gas, perkhidmatan, pendidikan, pembuatan, pembinaan, 
perhotelan, perladangan & pertanian dan lain-lain. 
 
Pembangunan modal insan merupakan salah satu aspek yang amat penting bagi 
memajukan negara dan negeri Johor. Kerajaan negeri memberikan komitmen dan 
komited untuk terus membangunkan modal insan dalam negeri bagi melahirkan 
pekerja berkemahiran dan pakar yang diperlukan oleh industri dan pelabur di Johor. 
Oleh yang demikian, Kerajaan Negeri Johor melalui Unit Strategik Modal Insan Johor 
telah menubuhkan Jawatankuasa Pemandu Modal Insan Negeri Johor bagi 
menangani isu pembangunan modal insan termasuk isu tenaga kerja yang dianggotai 
oleh pelbagai pihak termasuk kerajaan negeri dan persekutuan, syarikat berkaitan 
kerajaan (GLC), institusi pendidikan dan pemain industri.  
 
Selain itu, dengan penubuhan Jawatankuasa ini sebuah strategi baru dapat dirangka 
dalam membantu institut TVET melahirkan tenaga kerja yang berkemahiran tinggi 
mengikut kepakaran yang berbeza sekali gus mengisi peluang pekerjaan hasil 
pelaburan yang diterima negeri Johor. Justeru, usaha kerajaan negeri itu akan dapat 
meningkatkan lagi kualiti tenaga kerja di Johor, sekali gus menarik lebih banyak 
pelaburan dan menjana pulangan ekonomi kepada negeri ini. Hal ini adalah untuk 
memastikan tenaga kerja berkemahiran dapat disediakan selaras dengan kehendak 
pasaran dan industri. 
 
Yang Berhormat, antara inisiatif utama Unit Strategik Modal Insan Johor (SMI) adalah 
dengan melaksanakan program Latihan Kemahiran Johor (PRO-MAHIR). Objektif 
utama program adalah untuk menyediakan tenaga kerja yang kompeten seiring 
dengan permintaan industri selain membuka peluang pekerjaan yang mempunyai 
pendapatan yang tinggi kepada rakyat Johor. Berkonsepkan “train and place” program 
ini menawarkan peluang pekerjaan sejurus peserta tamat menjalani kursus di bawah 
PRO-MAHIR. 
 
Untuk makluman Yang Berhormat, bagi tahun 2023, sebanyak 16 buah kursus yang 
telah dipilih dengan melibatkan seramai 520 orang peserta penerima manfaat 
daripada penyertaan kursus kemahiran dalam pelbagai bidang dan peluang 
penempatan pekerjaan. Secara tidak langsung dapat memenuhi keperluan tenaga 
kerja mahir yang kompeten bagi memacu Johor pada 3 hingga 5 tahun akan datang.  

YB PUAN NG KOR SIM (JEMENTAH)  
SOALAN  20 (A30)  
 
Pekan Jementah masih tiada terminal bas dan para pelajar/penduduk terpaksa tunggu 
bas ekspress di tepi jalan besar. Untuk makluman YAB, UiTM yang berdekatan pekan 
Jementah mempunyai melebihi 6000 pelajar. Mohon YAB mempertimbangkan bagi 
peruntukan.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Bagi Bandar Jementah, Majlis Perbandaran Segamat mencadangkan sebuah 
Terminal Bas berkonsep linear di kawasan rizab seliaan Majlis Perbandaran Segamat. 
Justeru itu, bagi tujuan cadangan tersebut ia memerlukan peruntukan sebanyak 
RM500 Ribu untuk pembinaan struktur hentian dan dilengkapi ruang menunggu yang 
selesa kepada pengguna.  
 
Namun begitu, untuk tempoh jangka panjang, sebuah tapak berhampiran rizab ke Kg 
Sengkang telah dikenal pasti bagi pembangunan. 
 
Walau bagaimanapun, dalam jangka masa ini tapak itu belum sedia untuk 
dibangunkan. Cadangan ini akan diperhalusi bagi tujuan pembangunan. 

YB TUAN TAN CHONG (BEKOK)  
SOALAN  21 (A34)  
 
Berapakah jumlah bantuan kewangan bagi kerja-kerja pembaikan, menyelenggara 
dan kerja-kerja kecemasan Rumah Ibadat selain Rumah Ibadah Orang Islam yang 
telah diperuntukan bagi seluruh negeri Johor dan berapakah pula yang telah 
diperuntukan untuk DUN Bekok bagi tahun 2023?  
 
JAWAPAN YB TUAN LING TIAN SOON 
 
Kerajaan Persekutuan menerusi Kementerian Perpaduan Negara telah bersetuju 
menyalurkan Program Bantuan Kewangan Bagi Kerja-kerja Pembaikan, 
Penyelenggaraan dan Kerja-kerja Kecemasan di Rumah Ibadat Selain Islam (RISI) 
sebanyak RM 2 juta pada tahun 2022. 
 
Setakat ini, Kerajaan Negeri Johor telah menerima permohonan dan meluluskan 
sejumlah RM 1 juta kepada 39 buah Rumah Ibadat Selain Islam (RISI) yang 
merangkumi tokong, kuil, gurdwara dan gereja di seluruh negeri Johor untuk fasa 
pertama. 
 
Terdapat 4 rumah-rumah ibadat bukan Islam yang berdaftar di daerah Segamat. 
Berikut adalah senarai rumah-rumah ibadat bukan Islam yang berdaftar di daerah 
Segamat: 
 

BIL. DAERAH PEMOHON RUMAH IBADAT BUKAN ISLAM 

1. 

Segamat 

Persatuan Penganut Agama Buddha Tai Shan Dian 

2. Pertubuhan Penganut Dewa Ten Nam Sungai Karas, Labis 

3. Persatuan Penganut Sri Mahamariamman Ladang Sungai Labis 

4. Persatuan Penganut Sri Athi Parasakthi Labis 

 
 
Sekian, Terima Kasih 

YB TUAN HAJI BAHARUDIN BIN MOHAMED TAIB (PERMAS)  
SOALAN  22 (A127)  
 
Populasi penduduk semakin bertambah di Pasir Gudang. Berapa banyak sekolah 
agama, sekolah kebangsaan dan menengah akan dibina di kawasan Parlimen Pasir 
Gudang?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor (JPN Johor) bersama Kementerian Pendidikan 
Malaysia (KPM) sentiasa berusaha secara berterusan dalam memastikan penyediaan 
kemudahan sekolah adalah mencukupi dan berada dalam keadaan baik serta 
kondusif agar menjamin keselamatan dan keselesaan warga sekolah. 
 
Untuk makluman Ahli Yang Berhormat, populasi penduduk semakin bertambah dalam 
kawasan Pasir Gudang adalah dalam perhatian JPN Johor.  Dalam hal ini, JPN Johor 
telah mengambil langkah yang proaktif untuk mencari jalan penyelesaian yang terbaik 
bagi menangani masalah tersebut. Perkara ini penting bagi memastikan murid boleh 
belajar dengan selesa, kondusif dan dapat memberi fokus kepada pembelajaran 
dengan baik. 
 
Antara usaha yang diambil oleh JPN Johor bagi mengatasi masalah tersebut adalah 
melalui penambahan bilik darjah dan bilik khas di sekolah sedia ada berdasarkan 
keperluan dan kesesuaian tapak. 
 
Untuk makluman Ahli Yang Berhormat, khusus di bawah Pentadbiran Pejabat 
Pendidikan Daerah Pasir Gudang (PPD Pasir Gudang), sebanyak dua belas buah 
sekolah telah diluluskan projek pembinaan sekolah baharu, bangunan tambahan atau 
gantian bagi tempoh tahun 2019 sehingga 2024.  
 
Sebanyak 3 projek dalam fasa pembinaan yang sedang dalam pelaksanaan oleh 
pihak Jabatan Kerja Raya Malaysia (JKR Malaysia) iaitu pembinaan sekolah baharu 
iaitu SMK Bandar Dato Onn (42 Bilik Darjah), Pembinaan sekolah baharu SMK Taman 
Scientex 2 (36 Bilik Darjah) dan Pembinaan Bangunan Tambahan SK Taman Scientex 
(12 Bilik Darjah) 
 
3 Projek dalam fasa reka bentuk iaitu Pembinaan Bangunan Tambahan SK Sungai 
Tiram (17 Bilik Darjah, 5 Bilik Darjah PPKI, 2 Pra Sekolah), Pembinaan Bangunan 
Tambahan PPKI SMK Taman Mount Austin (5 Bilik Darjah PPKI) dan Projek Daif, 
roboh dan bina sekolah baharu SK Perigi Acheh (6 Bilik Darjah). 
 
Semasa pembentangan Belanjawan 2024, Kerajaan Persekutuan telah meluluskan 6 
Projek baru melibatkan 2 Pembinaan Sekolah baharu iaitu SMK Kota Masai 3 (36 Bilik 

Darjah) dan SK Bandar Dato Onn (30 Bilik Darjah). 4 projek bangunan tambahan iaitu 
SMK Taman Daya (10 Bilik Darjah Tingkatan 6), SK Taman Daya (6 Bilik Darjah, 6 
Bilik Darjah PPKI), SK Taman Daya 2 (8 Bilik Darjah, 6 Bilik Darjah PPKI) dan 
Pembinaan 2 Bilik Darjah Pra Sekolah di SK Permas Jaya. 
 
Untuk makluman Ahli Yang Berhormat, JPN Johor bersama PPD Pasir Gudang 
sedang merancang untuk mengemukakan sebanyak 7 permohonan projek 
pembinaan sekolah baharu  dan 1 permohonan projek bangunan tambahan untuk 
pertimbangan agensi pusat dalam RMKe-12 RP5 Tahun 2025. Walau bagaimanapun, 
kelulusan dan pelaksanaan projek ini adalah tertakluk kepada keutamaan dan 
kedudukan kewangan semasa kerajaan. 

YB PUAN NOR RASHIDAH BINTI RAMLI (PARIT RAJA)  
SOALAN 23 (A219)  
 
Masalah banjir termenung di Sungai Bioh telah menjadi rungutan penduduk. Terdapat 
pintu air yang tidak diselenggara menyebabkan air dari kolam tadahan SAJ mengalir 
(backflow) ke Sungai Bioh. Oleh yang demikian, apakah tindakan pihak kerajaan dan 
SAJ dalam menangani masalah banjir tersebut.   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Pihak Kerajaan Negeri bersama Ranhill SAJ sentiasa memberikan komitmen dan 
kerjasama yang terbaik bagi mencari jalan penyelesaian terbaik berkaitan isu banjir 
termenung ini. 
 
Untuk makluman Yang Berhormat, sumber bekalan air mentah sekarang yang 
menjana pengeluaran air bersih bagi Loji Rawatan Air (LRA) Sri Gading dan LRA Parit 
Raja 4 adalah datangnya terus dari Empangan Bekok ke muka sauk lagoon. 
Pemindahan air mentah (raw water transfer) ini telah bermula sejak tahun 2008 lagi. 
Ini berikutan kualiti sumber air mentah dari Sg Bekok yang melalui Sg Biuh ke lagoon 
mengalami kemerosotan yang ketara sehingga mencapai paras kategori tidak boleh 
digunakan lagi. 
 
Justeru itu, perancangan jangka masa pendek, jangka masa sederhana dan jangka 
panjang  panjang telah dirangka oleh Kerajaan bagi memastikan bekalan air yang 
mencukupi dan berterusan kepada pengguna domestik dan bukan domestik.   
 
Perancangan jangka masa pendek, Kerajaan telah memberi kelulusan kepada RSAJ 
mengabstrak air mentah daripada Empangan Seluyut sebanyak 130 Juta Liter Sehari 
(JLH) untuk  Loji Rawatan Air Sultan Iskandar 2 bagi keperluan bekalan air di Iskandar 
Malaysia. Kerajaan juga telah memberi kelulusan kepada  RSAJ  mengabstrak air 
mentah dari Sungai Johor untuk Loji Rawatan Air Pakej berkapasiti 50 JLH  di 
Semangar.  Sebahagian besar bekalan air dari loji tersebut akan disalurkan ke  
Ibrahim Technopoli - IBTEC (pusat data) di Sedenak, Kulai. 
 
Bagi perancangan jangka masa sederhana, Kerajaan juga telah membuat 
permohonan kepada Kerajaan Persekutuan Bagi Projek Pembangunan Bekalan Air 
Di Bawah Rolling Plan 3 (RP3) Tahun 2023, Rancangan Malaysia Ke-12 (RMKe-12) 
iaitu projek Baraj dan Takungan Air Pinggir Sungai (TAPS) Sungai Pontian Besar. 
Bekalan air tersebut bukan sahaja bagi keperluan di daerah Pontian tetapi juga akan 
disalurkan ke Ibrahim Technopoli - IBTEC (pusat data) di Sedenak, Kulai bagi 
menampung keperluan tambahan yang dianggarkan sebanyak 100JLH iaitu boleh 
menampung keperluan bekalan air sehingga tahun 2040 – 2045. Pelaksanaan projek 

tersebut dijangka dapat menampung sepenuhnya keperluan bekalan air untuk pusat 
data tersebut. 
 
Perancangan jangka masa panjang, Kerajaan juga telah membuat permohonan 
dalam RMKe-12 kepada Kerajaan Persekutuan bagi pelaksanaan Baraj dan TAPS 
Sungai Sedili Besar. Pelaksanaan projek tersebut dijangka dapat  menampung 
keperluan bekalan air bagi kawasan Pengerang dan Iskandar Malaysia. Gabungan 
kedua-dua projek ini, akan menghasilkan bekalan air sebanyak 400JLH hingga 
500JLH iaitu mencukupi bagi keperluan di masa akan datang, dijangkakan sehingga 
tahun 2060.  
 
Selain daripada itu, dengan tamatnya Perjanjian Air Sungai Johor Tahun 1962 antara 
Johor dan Singapura yang ditandatangani pada 29 September 1962 (Tempoh 
Perjanjian 99 tahun) di mana Singapura perlu menyerahkan Johor River Water Works  
(Loji Rawatan Air Sg. Johor) di Kota Tinggi dan Empangan Linggiu pada 30 
September 2061 kepada Kerajaan Johor. Dengan ini, Kerajaan Johor akan  
mempunyai bekalan air tambahan sebanyak 1,136.52JLH, di mana bekalan air ini 
mencukupi bagi menampung keperluan bekalan air di bagi Daerah Johor Bahru, Kulai 
dan Kota Tinggi selepas tahun 2061. 

YB TUAN HAJI SELAMAT BIN TAKIM (SUNGAI BALANG)  
SOALAN  24 (A148)  
 
Penguatkuasaan undang-undang yang longgar menyumbang kepada punca 
berlakunya pencemaran sungai dan air secara berleluasa. Justeru apakah langkah 
yang wajar diambil oleh kerajaan bagi memastikan undang-undang dikuatkuasakan 
tanpa kompromi demi memelihara dan memulihara alam sekitar yang tiada gantinya 
ini?  
 
JAWAPAN YB TUAN RAVEN KUMAR A/L KRISHNASAMY 
 
Dari segi peranan Jabatan Alam Sekitar (JAS) dalam memelihara dan memulihara 
kualiti air sungai dari pencemaran, JAS menguatkuasakan Akta Kualiti Alam Sekeliling 
1974 dan Peraturan-Peraturan di bawahnya dengan mengawal pencemaran di 
peringkat punca khususnya dari punca tetap (point sources) yang melepaskan sisa air 
buangan (efluen) dari premis industri atau sisa kumbahan dari loji rawatan kumbahan 
yang memasuki sungai. 
 
Punca-punca pencemaran seperti industri yang didapati tidak mematuhi had-had 
pelepasan pencemar yang ditetapkan dan Peraturan-Peraturan berkaitan akan 
dikenakan tindakan undang-undang yang tegas berdasarkan kepada peruntukan di 
bawah Akta Kualiti Alam Sekeliling 1974.  
 
Antara tindakan penguatkuasaan yang dikenakan ke atas premis pencemar termasuk 
arahan pembaikan di lapangan (Field Citation), penahanan operasi kelengkapan 
(POK), kompaun, Notis Arahan pembaikan dan tindakan pendakwaan di Mahkamah. 
 
Sepanjang tahun 2022 dan 2023, JAS telah menjalankan 129 kes pendakwaan yang 
melibatkan pencemaran sungai dengan jumlah denda hukuman RM3,752,000.00 ke 
atas premis yang melakukan kesalahan 
 
Melalui penguatkuasaan Peraturan-Peraturan Kualiti Alam Sekeliling (Efluen 
Perindustrian) 2009 dan Peraturan-Peraturan Kualiti Alam Sekeliling (Kumbahan) 
2009, setiap premis yang melepaskan efluen atau sisa kumbahan ke sungai 
hendaklah mematuhi perkara berikut:- 
 

i. Setiap premis industri adalah dipastikan dilengkapi dengan sistem pengolahan 
efluen (SPE) atau sistem pengolahan kumbahan (SPK) dan menjalankan 
pemantauan prestasi bagi komponen sistem tersebut; 
 

ii. Setiap industri diwajibkan mempunyai seorang kakitangan yang competent 
untuk mengendalikan SPE atau SPK agar sentiasa berfungsi dengan baik; dan  

iii. Memantau efluen perindustrian atau kumbahan yang dilepaskan ke sungai 
melalui pelaporan alam sekitar secara atas talian (OER). Setiap premis yang 
menghasilkan efluen perindustrian atau sisa kumbahan adalah 
bertanggungjawab untuk membuat pemakluman kepada sistem ini. 

 
Selain dari JAS, agensi-agensi berkaitan lain seperti Pihak Berkuasa Tempatan 
(PBT), Suruhanjaya Perkhidmatan Air Negara (SPAN), Jabatan Pengairan dan 
Saliran (JPS), Perbadanan Pengurusan Sisa Pepejal dan Pembersihan Awam 
(SWCorp), Badan Kawalselia Air Johor (BAKAJ) dan Syarikat Air Johor (SAJ) juga 
perlu memainkan peranan dan mengambil tindakan penguatkuasaan di bawah bidang 
kuasa masing-masing untuk mengawal pencemaran sungai. 

YB CIK LIOW CAI TUNG (JOHOR JAYA)  
SOALAN  25 (A172)  
 
Apa usaha kerajaan negeri Johor terhadap pelajar-pelajar PPKI selepas mereka tamat 
persekolahan untuk memastikan mereka dapat menjana pendapatan dan bersaing 
dalam pasaran?  
 
JAWAPAN YB PUAN HAJAH KHAIRIN – NISA BINTI ISMAIL @ MD. ON 
 
Golongan orang kurang upaya (OKU) mempunyai hak dan peluang yang sama untuk 
menyumbang kepada pembangunan negara dan industri. Sebagai persediaan kepada 
golongan OKU memasuki sektor pekerjaan, kerajaan melalui Jabatan Kebajikan telah 
menyediakan  pusat latihan bagi melatih OKU seperti Pusat Latihan Perindustrian dan 
Pemulihan Bangi memberikan perkhidmatan kepada OKU melalui latihan vokasional 
serta pemulihan perubatan. Selain itu juga, Bengkel Terlindung telah ditubuhkan 
mengikut Kaedah–kaedah Workshop Terlindung 1979. Bengkel ini dikhaskan untuk 
OKU yang tidak berdaya saing untuk mendapat pekerjaan di pasaran terbuka. 
Terdapat dua (2) buah bengkel terlindung iaitu seperti  Bengkel Daya Klang dan 
Bengkel Daya Sungai Petani. 
 
Bagi memastikan OKU yang telah mampu berdikari dapat bersaing dan kekal di dalam 
alam pekerjaan, JKMN Johor telah melaksanakan program Job Coach untuk 
membantu OKU mendapatkan pekerjaan dan pengekalan dalam pekerjaan sekurang-
kurangnya untuk tempoh enam (6) bulan selaras dengan matlamat yang ditetapkan 
seperti berikut: 
 
a) Pendekatan untuk mempromosikan pekerjaan kepada OKU; 
b) Sebagai pengantara/penghubung OKU dengan syarikat atau organisasi 

sepanjang proses kerja; 
c) Membantu membuat penyesuaian diri dengan persekitaran dan bidang kerja 

mengambil kira tahap keupayaan;  
d) Mewujudkan hubungan saling memahami OKU antara majikan dan rakan 

sekerja; dan 
e) Usaha meningkatkan kualiti perkhidmatan dan kekal dalam pekerjaan 
 
Kerajaan negeri juga sentiasa memberi galakan kepada pertubuhan bukan kerajaan 
yang sama-sama menawarkan perkhidmatan dalam menyediakan latihan dan 
peluang pekerjaan kepada OKU. Di antara Pertubuhan Bukan Kerajaan yang 
menyediakan pekerjaan kepada OKU di Negeri Johor adalah Majlis Pusat Kebajikan 
Semenanjung Malaysia Cawangan Batu Pahat (Bengkel Sampul Surat) dan Johor 
Area Rehabilitation Organization (JARO). Selain itu, sehingga kini seramai 12,350 
OKU bekerja dengan jumlah pendapatan maksimum sebanyak RM1500.00 sedang 
menerima insentif sebanyak RM500.00 sebulan di bawah Elaun Pekerja OKU. 

Usaha yang dilakukan ini tidak akan berjaya jika masyarakat dan majikan tidak 
diberikan pendedahan atau kefahaman berkaitan ketidakupayaan dan halangan yang 
dihadapi oleh OKU terutamanya apabila bekerja dengan mereka. Sehubungan 
dengan itu, jabatan telah menganjurkan Bengkel Disability Equality Training (DET) 
kepada majikan, agensi kerajaan dan swasta dengan tujuan untuk meningkatkan 
kesedaran dan pemahaman berkaitan ketidakupayaan dan halangan yang dihadapi 
oleh OKU terutamanya apabila bekerja dengan mereka. Bengkel ini adalah untuk 
Memahami Ketidakupayaan Ke Arah Inklusif seperti berikut:- 
 

a) Memahami dan mampu membezakan terma ketidakupayaan dengan 
kekurangan atau kecacatan 

b) Memahami OKU daripada sudut dalaman (psikologi) dan luaran (psikososial) 
termasuk budaya hidup 

c) Memahami punca dan situasi yang menjadi penyebab timbulnya isu 
ketidakupayaan seperti halangan fizikal, pengasingan sosial, halangan 
penyertaan, diskriminasi dan persepsi dan 

d) Dapat mengadakan perancangan dan tindakan untuk membolehkan OKU turut 
serta dalam masyarakat. 

 
Dalam Industri Perkhidmatan Awam, kerajaan telah mengeluarkan  Pekeliling 
Perkhidmatan Bilangan 16 Tahun 2010 Dasar yang memperuntukkan satu peratus 
peluang pekerjaan dalam perkhidmatan awam kepada Orang Kurang Upaya (OKU). 
Dasar ini dilaksanakan selaras dengan usaha kerajaan untuk meningkatkan lagi 
keupayaan modal insan di kalangan rakyat Malaysia, khususnya bagi OKU dan 
merealisasikan hasrat menjadikan rakyat Malaysia sebagai masyarakat penyayang. 
Melalui dasar ini, OKU yang memiliki kelayakan akademik dan kemahiran yang sesuai 
dengan bidang tugas suatu jawatan akan dipertimbangkan peluang pekerjaan dalam 
perkhidmatan awam.  

YB TUAN HAJI MOHD YUSLA BIN ISMAIL (SENGGARANG)  
SOALAN  26 (A189)  
 
Sejauh manakah status naik taraf jalur lebar di kawasan DUN Senggarang 
memandangkan masih terdapat banyak kawasan seperti di Kampung Parit Kadir 
Darat, Koris dan beberapa kawasan lainnya yang tidak dapat menikmati perkhidmatan 
tersebut dengan baik.  
 
JAWAPAN YB CIK NORLIZAH BINTI NOH 
 
Bagi menyelesaikan beberapa permasalahan liputan di kawasan DUN Senggarang, 
berikut adalah perkembangan terkini pelaksanaan program Jalinan Digital Negara 
(JENDELA) Fasa 1 sehingga suku ketiga tahun 2023:-  
 

Inisiatif Tapak Menara Baharu 
Naik Taraf Stesen 

Pemancar 
Ketersediaan Sambungan 

Gentian Optik (Premis) 

DUN Perancangan Siap Perancangan Siap Perancangan Siap 

SENGGARANG 0 0 54 54 2,861 2,861 

 
Dibawah JENDELA Fasa 1 tiada projek pembinaan menara pemancar yang baharu di 
kawasan DUN Senggarang. Sebagaimana yang diwar-warkan sebelum ini, JENDELA 
merupakan program jangka panjang yang dijalankan secara berfasa, oleh yang 
demikian, JENDELA Fasa berikutnya akan memberi tumpuan untuk merapatkan 
jurang digital yang tidak tercapai ketika Fasa 1.  
 
Bagi permasalahan di Kampung Parit Kadir Darat, terdapat sebuah menara pemancar 
yang sedang dalam pembinaan dibawah JENDELA Fasa 1 iaitu di Kg. Parit Lapis Sri 
Dalam (1.803615, 103.125290) yang terletak dalam DUN Parit Raja bersebelahan. 
Menara ini yang dijangka beroperasai selewat-lewatnya pada suku ke-3 tahun 2024 
akan turut memberi liputan di sebahagian Kampung Parit Kadir Darat. 
 
Untuk makluman awal, berikut merupakan kawasan-kawasan di dalam DUN 
Senggarang yang akan diberi perhatian untuk program JENDELA bagi fasa-fasa yang 
selanjutnya sekirnya ada peruntukan:  
 

Bil. Nama Lokasi Latitude Longitude 

1. Kampung Parit Muntaha 1.774364 102.919906 

2. Kampung Sungai Ayam 1.758948 102.934093 

3. Kampung Parit Permatang 1.769297 103.025201 

4. Kampung Pt. Saidi 1.759041 103.081378 

5. Kampung Orang Asli Sri Pantai 1.717999 103.066029 

6 Parit Lapis Seri Dalam Laut (Berada 
dalam DUN Parit Raja dekat sempadan 
DUN Senggarang akan turut memberi 
liputan di sebahagian Kg. Parit Kadir 
dan sebahagian Kampung Parit Lapis 
Kadir Laut) 

1.792929 103.088520 

7 Kampung Koris 1.752193 103.012337 

 
Perlu juga diambil maklum, perancangan yang dinyatakan ini hanya sebagai 
pemakluman sahaja bahawa lokasi-lokasi ini telah ada dalam pemerhatian dan 
cadangan penambahbaikan dimasa akan datang dan bukan projek komited pada 
masa ini. Peruntukan bagi perancangan ini masih belum ada dan ia tertakluk pada 
dasar semasa pihak pengurusan. 
 
Penambahbaikan liputan telekomunikasi merupakan proses yang berterusan dan 
sentiasa dilaksanakan dari masa ke semasa secara berperingkat oleh kerajaan dan 
pihak industri. Ia telah menjadi aspirasi kerajaan untuk menyediakan liputan di semua 
kawasan berpenduduk di Malaysia melalui pelaksanaan program JENDELA. 

YB TUAN EE CHIN LI (TANGKAK)  
SOALAN  27 (A42)  
 
Sila nyatakan tindakan susulan yang akan diambil selepas peruntukkan 
RM620,000.00 pada tahun 2023 untuk pengurusan sampah yang lebih efektif dan 
berkala di kampung-kampung luar bandar termasuk Kampung Orang Asli.  
 
JAWAPAN YB DATO’ ZAHARI BIN SARIP 
 
Inisiatif penyediaan kutipan sisa pepejal di kawasan kampung-kampung luar bandar 
termasuk Kampung Orang Asli di negeri Johor adalah selaras dengan agenda “Maju 
Johor 2030” yang dihasratkan oleh YAB Menteri Besar Johor untuk menjadikan negeri 
Johor sebagai negeri yang bersih dan juga merupakan salah satu Petunjuk Prestasi 
Utama (KPI) kami di portfolio Jawatankuasa Pertanian, Industri Asas Tani dan 
Kemajuan Luar Bandar Negeri Johor ini iaitu “Mengurangkan Risiko Pencemaran 
Alam Sekitar & Meningkatkan Kualiti Hidup Penduduk Luar Bandar”. 
 
Sehubungan dengan itu, beberapa sesi libat urus bersama pelbagai pihak seperti 
Pejabat-pejabat Daerah, Jawatankuasa Pembangunan dan Keselamatan Kampung 
(JPKK) termasuk Penghulu dan Ketua Kampung, Pihak-pihak Berkuasa Tempatan 
(Jabatan Penilaian dan Jabatan Kesihatan), Perbadanan Pengurusan Sisa Pepejal 
Dan Pembersihan Awam (SWCorp), Kementerian Kemajuan Desa & Wilayah 
(KKDW), Lembaga Kemajuan Johor Tenggara (KEJORA) dan lain-lain telah diadakan 
bagi mendapatkan input bagi menggerakkan inisiatif tersebut. 
 
Hasil daripada sesi libat urus yang diadakan, kerajaan negeri kini dalam usaha 
menyelaras cadangan pembinaan rumah sampah dengan kerjasama Kementerian 
Kemajuan Desa & Wilayah (KKDW). Cadangan pembinaan rumah sampah ini dilihat 
sebagai salah satu inisiatif yang relevan dan mampan kerana rumah sampah 
merupakan satu infrastruktur asas utama yang perlu diwujudkan untuk menyokong 
pelaksanaan inisiatif  pengurusan perkhidmatan sisa pepejal di kawasan kampung 
yang lebih efektif dan bersistematik. 

YB TUAN IR. TS. HAJI NAZRI BIN ABDUL RAHMAN (SIMPANG JERAM)  
SOALAN  28 (A63)  
 
Apakah langkah kerajaan bagi memastikan keselarian hubungan masyarakat 
bersama universiti dalam eksplorasi model ekonomi baru Johor berasaskan 
pengetahuan dapat dicapai.  
 
JAWAPAN YB CIK NORLIZAH BINTI NOH 
 
Kerajaan Negeri Johor melalui Yayasan Pelajaran Johor mempunyai hubungan 
kerjasama yang sangat baik bersama pihak Pengurusan tertinggi Universiti lebih-lebih 
lagi melibatkan kemenjadian Mahasiswa Anak Johor atau program-program yang 
melibatkan penglibatan Mahasiswa Johor itu sendiri.  
 
Pada setiap tahun, satu perjumpaan antara pihak YPJ bersama kepimpinan tertinggi 
Institut Pengajian Tinggi akan dijalankan bertujuan untuk menyelaras aktiviti dan 
program-program yang berkaitan tentang Mahasiswa Anak Johor di Institut Pengajian 
Tinggi masing-masing di samping program-program kemasyarakatan di setiap 
daerah. Selain itu, perbincangan mengenai isu kebajikan Mahasiswa turut 
dibincangkan semasa perjumpaan itu dilaksanakan.  
 
Selari dengan Falsafah Maju Johor 2023, Kolej Yayasan Pelajaran Johor akan di naik 
taraf kepada Kolej Universiti dan perkara ini sedang dalam tindakan. Dan Negeri Johor 
juga bertuah dengan mendapat sokongan daripada Kementerian Pengajian Tinggi 
untuk mewujudkan kursus-kursus baharu di Kolej Yayasan Pelajaran Johor. 
 
Program Mentor Mentee melibatkan ADUN Johor dan Persatuan Mahasiswa yang 
terlibat menunjukkan keprihatinan Kerajaan Negeri Johor dalam melahirkan siswazah 
yang selaras dengan kehendak Model Ekonomi Baru Johor dengan digunakan dalam 
Falsafah Maju Johor 2023. 

YB TUAN ANUAR BIN ABD. MANAP (PEMANIS)  
SOALAN  29 (A15)  
 
Selain daripada Jualan Rahmah yang dianjurkan oleh kerajaan persekutuan, apakah 
inisiatif daripada kerajaan negeri bagi membantu rakyat terutama dalam negeri Johor 
bagi mengurangkan tekanan akibat kenaikan harga barang di pasaran sekarang?
  
JAWAPAN YB TUAN LEE TING HAN 
 
Yang Berhormat Datuk Speaker, Jualan Rahmah di bawah Kerajaan Persekutuan 
adalah merupakan kerja buat yang dilaksanakan di Pejabat KPDN Negeri Johor dan 
sehingga hari ini hampir semua 26 Parlimen dan 56 kawasan DUN di Johor telah 
diadakan Jualan Rahmah sehingga Disember 2023.  
 
Bagi Kerajaan Negeri Johor, YAB MB telah memberikan sumbangan bakul makanan 
kepada 12 PPR dan RSK untuk membantu dan meringankan bebanan mereka dan 
jumlah penerima adalah 11,758. Yang kedua adalah Bazar Rakyat Agro Johor (BRAJ) 
yang telah dijalankan di 62 lokasi dan jumlah penerima adalah 124,952 orang. 
Makanan-makanan asas iaitu: ayam, ikan, telur, minyak masik, sayur-sayuran buah-
buahan dan daging telah dijual dengan harga yang lebih rendah daripada pasaran 
antara 10% hingga 30% kepada rakyat dan banyak lagi initiatif-initiatif yang 
diusahakan oleh YAB Menteri Besar Johor dan Negeri Johor. 

YB PUAN HAJAH  HASRUNIZAH BINTI HASSAN (PULAI SEBATANG)  
SOALAN  30 (A21)  
 
Bagaimanakah kerajaan negeri melakukan pemantauan bagi menyekat pembelian 
barang-barang bersubsidi oleh warga asing?  
 
JAWAPAN YB TUAN LEE TING HAN 
 
Yang Berhormat Datuk Speaker, KPDN Johor telah mengambil maklum terhadap 
video tular berkaitan isu pekerja warga asing menyorok bekalan terutamanya barang 
kawalan iaitu seperti gula, minyak masak dan tepung (GMT). 
 
Tindakan secara proaktif telah dijalankan oleh 200 anggota penguat kuasa seluruh 
Johor melalui pemeriksaan secara harian ke atas semua premis runcit dan borong 
bagi memantau kedudukan bekalan serta harga. Pemeriksaan juga akan 
memfokuskan kepada seluruh rantaian bekalan bermula dari peringkat pengilang, 
pemborong serta peruncit agar tidak berlaku sebarang gangguan bekalan dan 
memastikan bekalan sampai kepada pengguna. 
 
Pemantauan bekalan juga dilakukan terhadap semua 79 premis Dedicated District 
Retail (DDR) dan 280 premis Dedicated District Wholesaler (DDW) yang dilantik di 
setiap daerah seluruh Johor agar sentiasa bersedia dan boleh menampung bekalan 
barang keperluan harian termasuk barang kawalan sekiranya berlaku sebarang isu 
bekalan termasuk persediaan menghadapi musim banjir. 
 
Yang Berhormat Datuk Speaker, bagi isu tular berkaitan pemeriksaan premis terhadap 
warga asing tiada kesalahan dikenalpasti memandangkan di bawah Akta Kawalan 
Bekalan 1961 tiada sebarang peruntukan untuk menghalang warga asing 
daripada membeli barang kawalan seperti gula minyak masak dan tepung (GMT) 
atau barang yang telah disubsidikan Kerajaan. 
 
Namun sekiranya terdapat kesalahan dilakukan oleh mana - mana premis pemegang 
lesen Barang Kawalan - CSA (Control Supply Act) tindakan tegas akan dikenakan 
terhadap mereka. 

YB PUAN MARINA BINTI IBRAHIM (SKUDAI) 
SOALAN  31 (A5)  
 
Banyak video bertebaran mengenai pekerja warga asing yang menyorokkan gula, 
beras tempatan ataupun minyak paket dan menyebabkan rakyat tempatan tidak dapat 
membeli barangan tersebut. Apakah usaha kerajaan negeri bagi memastikan perkara 
seperti ini tidak berlaku?  
 
JAWAPAN YB TUAN LEE TING HAN 
 
Yang Berhormat Datuk Speaker, KPDN Johor telah mengambil maklum terhadap 
video tular berkaitan isu pekerja warga asing menyorok bekalan terutamanya barang 
kawalan iaitu seperti gula, minyak masak dan tepung (GMT). 
 
Tindakan secara proaktif telah dijalankan oleh 200 anggota penguat kuasa seluruh 
Johor melalui pemeriksaan secara harian ke atas semua premis runcit dan borong 
bagi memantau kedudukan bekalan serta harga. Pemeriksaan juga akan 
memfokuskan kepada seluruh rantaian bekalan bermula dari peringkat pengilang, 
pemborong serta peruncit agar tidak berlaku sebarang gangguan bekalan dan 
memastikan bekalan sampai kepada pengguna. 
 
Pemantauan bekalan juga dilakukan terhadap semua 79 premis Dedicated District 
Retail (DDR) dan 280 premis Dedicated District Wholesaler (DDW) yang dilantik di 
setiap daerah seluruh Johor agar sentiasa bersedia dan boleh menampung bekalan 
barang keperluan harian termasuk barang kawalan sekiranya berlaku sebarang isu 
bekalan termasuk persediaan menghadapi musim banjir. 
 
Yang Berhormat Datuk Speaker, bagi isu tular berkaitan pemeriksaan premis terhadap 
warga asing tiada kesalahan dikenalpasti memandangkan di bawah Akta Kawalan 
Bekalan 1961 tiada sebarang peruntukan untuk menghalang warga asing 
daripada membeli barang kawalan seperti gula minyak masak dan tepung (GMT) 
atau barang yang telah disubsidikan Kerajaan. 
 
Namun sekiranya terdapat kesalahan dilakukan oleh mana - mana premis pemegang 
lesen Barang Kawalan - CSA (Control Supply Act) tindakan tegas akan dikenakan 
terhadap mereka. 

YB TUAN HAJI ABDUL AZIZ BIN TALIB (MAHARANI)  
SOALAN  32 (A86)  
 
Bagaimana tindakan dan persiapan kerajaan negeri dalam mengatasi krisis bekalan 
makanan dan kenaikan harga barang apabila berlakunya penarikan subsidi bahan 
asas dan kenaikan cukai SST oleh kerajaan pusat?   
 
YB DATUK HAJI MOHD. FUAD BIN TUKIRIN (BUKIT NANING)  
SOALAN  33 (A106)  
 
Sejauh manakah peranan dan keseriusan pihak (KPDN) dalam memantau harga 
barangan kawalan dan barangan lain dan adakah tindakan perundangan yang ada 
benar-benar berkesan dalam memastikan peniaga tidak sewenangnya menaikkan 
harga agar tidak menjadi ‘trend’ serta ikutan kepada peniaga lain?  
 
YB TUAN HAHASRIN BIN HASHIM (PANTI)  
SOALAN  34 (A179)  
 
Apakah strategi kerajaan negeri dalam menangani isu kenaikan harga barang dan kos 
sara hidup yang semakin meningkat kini?  
 
YB PUAN NOR RASHIDAH BINTI RAMLI (PARIT RAJA)  
SOALAN  35 (A218)  
 
Minta dinyatakan langkah-langkah yang diambil oleh pihak kerajaan bagi memastikan 
harga barang berasaskan makanan dapat dikawal dari kenaikan yang mendadak.
  
JAWAPAN YB TUAN LEE TING HAN 
(Jawapan bersekali untuk soalan A86, A106, A179 & A218) 
 
Yang Berhormat Datuk Speaker, Kementerian Perdagangan Dalam Negeri dan Kos 
Sara Hidup (KPDN) Negeri Johor memandang serius isu berkaitan kenaikan harga 
barangan yang berlaku di negeri Johor. Bagi mengawal atau membendung kenaikan 
harga barangan, pihak KPDN Negeri Johor telah mengambil beberapa langkah 
seperti berikut:- 
 
i. Melaksanakan Skim Harga Maksimum Musim Perayaan (SHMMP) untuk 

semua perayaan bagi mengawal kenaikan harga barangan utama yang 
mendapat permintaan yang tinggi semasa musim perayaan seperti ayam, telur, 
daging, sayur-sayuran dan ikan di peringkat runcit dan borong. Ini bertujuan 
untuk melindungi pengguna dan membanteras peniaga-peniaga daripada 
mengambil kesempatan untuk menaikkan harga demi keuntungan yang tinggi. 
Sebagai hasil penguatkuasaan SHMMP Tahun Baru Cina, Hari Raya Puasa dan 

Deepavali pada tahun ini, KPDN Negeri Johor telah menjalankan 1,692 
pemeriksaan di peringkat peladang, pemborong dan peruncit dan sebanyak 46 
kes telah dihasilkan di bawah Akta Kawalan Harga dan Anti Pencatutan 
(AKHAP) 2011, dengan jumlah kompaun sebanyak RM 6,800.00 dikenakan bagi 
ketiga-tiga perayaan ini. 

 
ii. Melaksanakan Penentuan Harga Maksimum bagi Ayam dan Telur Ayam 

bermula dari 05 Februari 2022 sehingga 31 Oktober 2023 bagi memberikan 
kestabilan harga kepada kedua-dua jenis barangan tersebut. Berdasarkan 
statistik Penentuan Harga Maksimum Ayam dan Telur Ayam dari 05 Februari 
2022 sehingga 31 Oktober 2023, sebanyak 9,488 pemeriksaan telah 
dilaksanakan merangkumi peringkat peruncit, pemborong dan pengeluar. 
Sebanyak 398 tindakan kes telah diambil di bawah Akta Kawalan Harga dan Anti 
Pencatutan (AKHAP) 2011, dengan 10 kes di peringkat peladang, 22 kes di 
peringkat pemborong dan 366 kes di peringkat peruncit. Jumlah kompaun 
sebanyak RM 143,000.00 telah dikenakan kepada mereka yang didapati 
melakukan kesalahan di bawah Penentuan Harga Maksimum bagi Ayam dan 
Telur Ayam. 

 
iii. Melaksanakan penguatkuasaan serta pemeriksaan untuk menangani isu 

kenaikan harga barang yang dilaporkan melalui pelbagai pendekatan 
berterusan dan agresif dengan pelaksanaan OPS PASAR, OPS KESAN, dan 
OPS CATUT di seluruh Negara bagi menangani isu kenaikan harga barangan 
tertentu. 

 
iv. Pegawai Pemantau Harga (PPH) di Pejabat Kementerian Perdagangan Dalam 

Negeri dan Kos Sara Hidup Negeri Johor juga melakukan kutipan data harga 
barangan keperluan pengguna terpilih secara harian, mingguan dan bulanan di 
pasaran. Maklumat tersebut menjadi rujukan kepada Kerajaan dalam merangka 
tindakan untuk memastikan kestabilan harga dan bekalan barangan. 
Sehubungan dengan itu, seramai 92 orang Pegawai Pemantau Harga (PPH) di 
negeri Johor juga membuat kutipan harga merangkumi 22 premis Pasar Basah, 
28 premis Pasar Mini, 67 pasaraya dan hypermarket dan 22 Kedai Runcit yang 
terlibat di semua daerah di negeri Johor. Ini membantu memastikan pemantauan 
yang komprehensif untuk menyokong langkah-langkah kerajaan dalam menjaga 
keadilan harga dan ketersediaan barang keperluan. 

 
v. KPDN Negeri Johor sentiasa memastikan keberadaan pegawai-pegawai 

Penguat Kuasa di lapangan, terutamanya di lokasi yang menjadi tumpuan 
pengguna seperti pasar-pasar awam, pasaraya dan pasar malam di seluruh 
Negeri Johor. Bermula 1 Januari 2023 sehingga kini, sebanyak 72,790 
pemeriksaan premis, merangkumi pelbagai peringkat perniagaan telah diperiksa 
oleh pegawai-pegawai Penguat Kuasa KPDN Negeri Johor melibatkan semua 

daerah di negeri Johor Darul Ta’zim. Ini bertujuan untuk memastikan pematuhan 
undang-undang dan melindungi kepentingan pengguna di seluruh negeri. 

 
vi. KPDN Negeri Johor turut menangani pertanyaan dan penyelesaian aduan rakyat 

dengan lebih cepat dan efisien melalui penyediaan Skuad Tindakan Aduan dan 
Resolusi Pengguna (STAR). 

 
vii. Pada 1 November 2023, Kerajaan telah menamatkan kawalan harga dan subsidi 

ayam bagi memastikan harga jualan bagi ayam diapungkan pada kadar yang 
munasabah. Sehingga kini, harga ayam di pasaran masih berada di bawah 
RM9.40 seperti mana harga kawalan sebelum ini. Untuk memastikan peniaga 
tidak menaikkan harga ayam secara sewenang-wenangnya, Kementerian 
Perdagangan Dalam Negeri dan Kos Sara Hidup Negeri Johor telah 
melaksanakan pemeriksaan harga ayam di peringkat peruncit dan 
mengeluarkan surat pemberitahuan pematuhan di bawah Akta Kawalan Harga 
dan Antipencatutan (AKHAP) 2011 kepada premis-premis peniaga ayam di 
Negeri Johor. Setakat 14 November 2023, sebanyak 140 premis telah dipantau 
di peringkat peruncit untuk memastikan harga barangan bagi ayam adalah 
munasabah di pasaran tempatan. Langkah-langkah ini diambil untuk menjaga 
kestabilan harga dan melindungi kepentingan pengguna di Negeri Johor. 

 
Sekian, terima kasih. 

YB PUAN MARINA BINTI IBRAHIM (SKUDAI) 
SOALAN  36 (A2)  
 
Adakah Kerajaan Negeri Johor bercadang untuk membina satu pangkalan data bagi 
pemantauan yang lebih sistematik terhadap penjenayah seksual kanak-kanak di 
negeri Johor?  
 
JAWAPAN YAB MENTERI BESAR 
 
Terima kasih Yang Berhomat Skudai. Kerajaan Negeri memandang serius terhadap 
kes penderaan sama ada penderaan fizikal, seksual serta pengabaian terhadap 
kanak-kanak.  
 
Namun, untuk makluman Yang Berhormat, pada masa ini pihak PDRM telah 
mempunyai data bank di peringkat Bukit Aman. Selain itu, Kementerian 
Pembangunan Wanita, Keluarga dan Masyarakat telah membangunkan sistem 
semakan pesalah jenayah seksual terhadap kanak-kanak dalam Daftar Kanak-Kanak 
yang telah dikuatkuasakan pada 1 April 2019.  
 
Sistem semakan ini merupakan sebahagian daripada maklumat dalam Sistem Daftar 
Kanak-kanak yang boleh diberikan kepada orang-orang yang dibenarkan oleh Ketua 
Pengarah di bawah Seksyen 120 Akta Kanak-kanak 2001 [Akta 611]. Sistem Daftar 
Kanak-Kanak adalah bentuk yang ditetapkan untuk disimpan dan digunakan sebagai 
Daftar Kanak-kanak di bawah Seksyen 118 Akta 611. Ia merupakan suatu pangkalan 
data berpusat yang menyimpan maklumat kanak-kanak sama ada mempunyai kes 
atau disyaki memerlukan pelindungan, maklumat pelaku yang telah disabitkan atas 
apa-apa kesalahan terhadap kanak-kanak dan apa-apa perkara lain yang ditentukan 
oleh Ketua Pengarah dari semasa ke semasa. 
 
Tujuan semakan pesalah jenayah seksual terhadap kanak-kanak dalam Daftar 
Kanak-Kanak ini diwujudkan adalah Untuk mempertingkatkan perlindungan dan 
keselamatan terhadap kanak-kanak dan mencegah dan mengekang jenayah 
terhadap kanak-kanak daripada berlaku dan berulang. Daftar ini boleh meningkatkan 
perlindungan dan keselamatan terhadap kanak-kanak yang mana seseorang yang 
ingin mengambil pekerja dalam bidang berkaitan pengurusan kanak-kanak boleh 
membuat semakan untuk memastikan individu yang diambil bekerja bebas daripada 
rekod jenayah terhadap kanak-kanak. Maklumat mengenai pelaku yang disabitkan 
kesalahan jenayah terhadap kanak-kanak diperolehi daripada pihak mahkamah. 
 
Semakan boleh dibuat oleh individu termasuk ibu bapa dan agensi yang bercadang 
mengambil kakitangan dalam sektor pekerjaan yang melibatkan kanak-kanak seperti:   
 
• Pengasuhan di TASKA atau di Rumah (contoh: pengasuh)  

• Penjagaan kanak-kanak di institusi/asrama/pusat jagaan (contoh: warden 
asrama, atendan)  

• Bidang pendidikan seperti tadika, pusat tuisyen (contoh: guru, tukang kebun, 
pengusaha kantin, pengawal keselamatan)  

• Kesihatan/perubatan di klinik/hospital (contoh: atendan, jururawat, doktor) 
• Pengangkutan seperti pemandu bas sekolah.  
• Sukan dan Rekreasi  
• Mana-mana yang ditentukan secara munasabah oleh KPKM 
 
Permohonan semakan boleh dibuat dengan: 
 
• Hadir ke Jabatan Kebajikan Masyarakat Negeri/Daerah yang berdekatan;  
• Kemukakan kad pengenalan dan dokumen sokongan untuk pendaftaran;  
• Isi borang permohonan;  
• Pegawai akan menyemak nombor kad pengenalan individu yang dirujuk. 
 
Keputusan carian akan diperolehi dalam masa 5 hari bekerja. Keputusan carian akan 
disampaikan secara terus kepada pemohon yang hadir ke Jabatan Kebajikan 
Masyarakat Negeri atau melalui e-mel/ faks/ surat sama ada ADA REKOD atau 
MEMERLUKAN SEMAKAN LANJUT. Keputusan semakan lanjut akan dihantar 
kepada pemohon dalam tempoh 25 hari bekerja. Pada masa ini semakan dalam 
Daftar Kanak-kanak terhad untuk kes JENAYAH SEKSUAL terhadap kanak-kanak 
sahaja. Maklumat pelaku tidak boleh didedahkan kepada umum. Merujuk kepada 
Seksyen 121 Akta Kanak-Kanak 2001 iaitu mana-mana orang yang memberi mana-
mana orang lain apa-apa butir yang terkandung dalam Daftar selain menurut seksyen 
120 adalah melakukan suatu kesalahan dan apabila disabitkan boleh didenda tidak 
melebihi sepuluh ribu ringgit atau dipenjarakan selama tempoh tidak melebihi dua 
tahun atau kedua-duanya. 
 
Sekian, terima kasih. 

YB CIK LIOW CAI TUNG (JOHOR JAYA)  
SOALAN  37 (A167)  
 
Nyatakan statistik kehilangan kenderaan mengikut jenis kenderaan di negeri Johor 
mengikut daerah bagi tahun 2019, 2020, 2021, 2022 dan 2023.  
 
JAWAPAN YAB MENTERI BESAR 
 
 

Berikut merupakan Statistik Kehilangan Kenderaan Negeri Johor 2019-2023: 

 

TAHUN 2019 

DAERAH M/SIKAL M/KAR VAN/JENTERA BERAT JUMLAH 

MUAR 81 11 0 92 

PONTIAN 136 16 5 157 

ISKANDAR PUTERI 313 131 36 480 

JBS 733 283 37 1053 

KOTA TINGGI 186 32 10 228 

KLUANG 235 41 12 288 

TANGKAK 63 13 0 76 

SERI ALAM 764 195 44 1003 

BATU PAHAT 208 28 4 240 

MERSING 55 4 3 62 

JBU 433 169 40 642 

KULAI 180 44 19 243 

SEGAMAT 85 14 8 107 

JUMLAH 3472 981 218 4671 

TAHUN 2020 

DAERAH M/SIKAL M/KAR VAN/JENTERA BERAT JUMLAH 

MUAR 73 13 2 88 

PONTIAN 67 15 3 85 

ISKANDAR PUTERI 172 122 11 305 

JBS 442 205 16 663 

KOTA TINGGI 174 33 10 217 

KLUANG 168 45 12 225 

TANGKAK 45 5 3 53 

SERI ALAM 577 141 33 751 

BATU PAHAT 121 38 12 171 

MERSING 24 4 2 30 

JBU 286 125 25 436 

KULAI 113 39 12 164 

SEGAMAT 85 17 0 102 

JUMLAH 2347 802 141 3290 

 
TAHUN 2021 

DAERAH M/SIKAL M/KAR VAN/JENTERA BERAT JUMLAH 

MUAR 26 1 1 28 

PONTIAN 17 4 0 21 

ISKANDAR PUTERI 32 35 2 69 

JBS 87 39 6 132 

KOTA TINGGI 44 9 1 54 

KLUANG 28 3 0 31 

TANGKAK 29 1 1 31 

SERI ALAM 164 53 13 230 

BATU PAHAT 27 4 0 31 

MERSING 10 0 0 10 

JBU 59 41 2 102 

KULAI 27 11 9 47 

SEGAMAT 19 3 2 24 

JUMLAH 569 204 37 810 

TAHUN 2022 
DAERAH M/SIKAL M/KAR VAN/JENTERA BERAT JUMLAH 

MUAR 23 6 1 30 

PONTIAN 20 4 0 24 

ISKANDAR PUTERI 42 21 3 66 

JBS 81 29 5 115 

KOTA TINGGI 23 6 1 30 

KLUANG 35 5 2 42 

TANGKAK 15 0 1 16 

SERI ALAM 111 46 7 164 

BATU PAHAT 29 6 4 39 

MERSING 9 1 1 11 

JBU 71 31 10 112 

KULAI 30 13 3 46 

SEGAMAT 12 6 0 18 

JUMLAH 501 174 38 713 

 
 
 

TAHUN 2023 (JANUARI - OKTOBER) 
DAERAH M/SIKAL M/KAR VAN/JENTERA BERAT JUMLAH 

MUAR 32 6 2 40 

PONTIAN 27 6 0 33 

ISKANDAR PUTERI 75 35 6 116 

JBS 253 80 6 339 

KOTA TINGGI 64 21 3 88 

KLUANG 86 11 4 101 

TANGKAK 17 3 0 20 

SERI ALAM 218 72 13 303 

BATU PAHAT 58 12 6 76 

MERSING 19 2 0 21 

JBU 144 55 7 206 

KULAI 46 19 7 72 

SEGAMAT 23 10 4 37 

JUMLAH 1062 332 58 1452 

YB CIK LIOW CAI TUNG (JOHOR JAYA)  
SOALAN  38 (A168)  
 
Nyatakan bilangan suspek yang digelar sebagai "Keldai Akaun" dan bilangan yang 
telah diambil tindakan/dijatuh hukuman bagi tahun 2020, 2021, 2022 dan 2023.   
 
JAWAPAN YAB MENTERI BESAR 
 
Untuk makluman Yang Berhormat, ‘Keldai akaun’ atau ‘mule account’ adalah keadaan 
di mana seseorang pemilik akaun telah memberikan atau menyerahkan akses akaun 
bank milik mereka dalam bentuk kad ATM (berserta no.PIN) dan/ atau ‘online banking’ 
(berserta username dan password) kepada pihak lain yang kemudiannya akaun 
tersebut digunakan bagi tujuan jenayah. 
 
Bagi Kontinjen Johor, antara tahun 2020 sehingga 14 November 2023, sejumlah 
10,110 individu dikenalpasti terlibat sebagai keldai akaun dengan pecahan mengikut 
tahun seperti berikut: 
 

TAHUN 
BILANGAN KELDAI 

AKAUN DIKENALPASTI 

2020 2,697 

2021 2,454 

2022 2,202 

2023 
(sehingga 14/11/23) 

2,757 

JUMLAH 10,110 

 
Nota: Bilangan keldai akaun yang dikenalpasti terlibat bukanlah mereka yang 
beralamat di Johor semata-mata, sebaliknya dari seluruh Malaysia. 
 
Secara majoritinya, kes-kes yang melibatkan penggunaan ‘keldai akaun’ adalah kes 
yang dilakukan dengan medium atas talian, di mana tiada pertemuan secara 
bersemuka di antara mangsa dan scammer. Contoh kes yang terlibat adalah seperti 
kes pinjaman tak wujud, phone scam atau penyamaran sebagai pegawai 
penguatkuasa atau agen penghantaran, pelaburan tak wujud, love scam, belian atas 
talian dan sebagainya. 
 
Bagi tindakan pertuduhan yang telah diambil terhadap ‘keldai akaun’, bagi tempoh 
tahun 2020 sehingga 14 November 2023, seramai 3,959 pemilik akaun telah dituduh 
di mahkamah di bawah Kanun Keseksaan dan Akta Kesalahan Kecil dengan pecahan 
mengikut tahun seperti berikut: 

TAHUN 
BILANGAN KELDAI 
AKAUN DITUDUH 

2020 999 

2021 1,141 

2022 1,180 

2023 
(sehingga 14/11/2023) 

639 

JUMLAH 3,959 

 
Sekian, terima kasih. 

YB PUAN HAJAH ALWIYAH BINTI TALIB (ENDAU)  
SOALAN  39 (A22)  
 
Adakah YAB bersedia mengadakan perbincangan dengan pihak ECER agar mungkin 
ada peruntukan untuk pembinaan sesuatu projek boleh diubah kepada projek naik 
taraf infrastruktur jalan raya kerana jalan raya juga merupakan sesuatu yang penting 
untuk tarik minat pelancong hadir ke Mersing?  
 
JAWAPAN YAB MENTERI BESAR 
 
Untuk makluman Yang Berhormat, secara dasar, sebarang permohonan berkaitan 
keperluan kritikal bagi memenuhi keperluan rakyat amnya dan para pelabur 
khususnya dalam merangsang pembangunan ekonomi setempat di kawasan 
berkenaan akan dipertimbangkan oleh ECERDC. Namun demikian, kelulusan 
peruntukan pembangunan ini adalah tertakluk kepada kelulusan Kementerian 
Ekonomi. 
 
Tambahan lagi, kerja-kerja yang melibatkan naik taraf infrastruktur jalan raya adalah 
termasuk di bawah bidang kuasa Kementerian Kerja Raya (KKR)/Jabatan Kerja Raya 
(JKR). Pihak ECERDC sentiasa bekerjasama dengan pihak KKR dan JKR dalam 
mengenal pasti keperluan infrastruktur jalan raya di ECER untuk manfaat rakyat 
tempatan.  
 
Pihak Jabatan Kerja Raya Negeri Johor telah melaksanakan kerja-kerja 
penyelenggaraan jalan di daerah Mersing sepanjang 748.11km yang dilaksanakan 
oleh Syarikat Konsesi Selia Group Sdn. Bhd. yang merangkumi kerja-kerja 
penyelenggaraan rutin, berkala, kerja tambahan dan kerja kecemasan. 
 
Pihak Jabatan Kerja Raya Daerah Mersing juga telah membuat cadangan membina 
jalan dan jambatan yang menghubungkan Jalan Felda Nitar (FT1425) ke Jalan Air 
Merah (J85) yang dijajarkan sejauh 6.2km. 
 
Sekian, terima kasih. 
 
 


